
shrIbhuvaneshvaryaShTakam

ஶ்ரீபு⁴வநேஶ்வர்யஷ்டகம்

அத²ஶ்ரீபு⁴வநேஶ்வர்யஷ்டகம் ।
ஶ்ரீதே³வ்யுவாச -

ப்ரபோ⁴ ஶ்ரீபை⁴ரவஶ்ரேஷ்ட² த³யாலோ ப⁴க்தவத்ஸல ।
பு⁴வநேஶீஸ்தவம் ப்³ரூஹி யத்³யஹந்தவ வல்லபா⁴ ॥ 1॥
ஈஶ்வர உவாச -

ஶ‍்ரு’ணு தே³வி ப்ரவக்ஷ்யாமி பு⁴வநேஶ்யஷ்டகம் ஶுப⁴ம் ।
யேந விஜ்ஞாதமாத்ரேண த்ரைலோக்யமங்க³ளம்ப⁴வேத் ॥ 2॥
ஊம் நமாமி ஜக³தா³தா⁴ராம் பு⁴வநேஶீம் ப⁴வப்ரியாம் ।
பு⁴க்திமுக்திப்ரதா³ம் ரம்யாம் ரமணீயாம் ஶுபா⁴வஹாம் ॥ 3॥
த்வம் ஸ்வாஹா த்வம் ஸ்வதா⁴ தே³வி ! த்வம் யஜ்ஞா யஜ்ஞநாயிகா ।
த்வம் நாதா² த்வம் தமோஹர்த்ரீ வ்யாப்யவ்யாபகவர்ஜிதா ॥ 4॥
த்வமாதா⁴ரஸ்த்வமிஜ்யா ச ஜ்ஞாநஜ்ஞேயம் பரம் பத³ம் ।
த்வம் ஶிவஸ்த்வம் ஸ்வயம் விஷ்ணுஸ்த்வமாத்மா பரமோऽவ்யய: ॥ 5॥
த்வம் காரணஞ்ச கார்யஞ்ச லக்ஷ்மீஸ்த்வஞ்ச ஹுதாஶந: ।
த்வம் ஸோமஸ்த்வம் ரவி: காலஸ்த்வம் தா⁴தா த்வஞ்ச மாருத: ॥ 6॥
கா³யத்ரீ த்வம் ச ஸாவித்ரீ த்வம் மாயா த்வம் ஹரிப்ரியா ।
த்வமேவைகா பராஶக்திஸ்த்வமேவ கு³ருரூபத்⁴ரு’க் ॥ 7॥
த்வம் காலா த்வம் கலாऽதீதா த்வமேவ ஜக³தாம்ஶ்ரிய: ।
த்வம் ஸர்வகார்யம் ஸர்வஸ்ய காரணம் கருணாமயி ॥ 8॥
இத³மஷ்டகமாத்³யாயா பு⁴வநேஶ்யா வராநநே ।
த்ரிஸந்த்⁴யம் ஶ்ரத்³த⁴யா மர்த்யோ ய: படே²த் ப்ரீதமாநஸ: ॥ 9॥
ஸித்³த⁴யோ வஶகா³ஸ்தஸ்ய ஸம்பதோ³ வஶகா³ க்³ரு’ஹே ।

ராஜாநோ வஶமாயாந்தி ஸ்தோத்ரஸ்யாऽஸ்ய ப்ரபா⁴வத: ॥ 10॥
பூ⁴தப்ரேதபிஶாசாத்³யா நேக்ஷந்தே தாம் தி³ஶம் க்³ரஹா: ।
யம் யம் காமம் ப்ரவாஞ்சே²த ஸாத⁴க: ப்ரீதமாநஸ: ॥ 11॥
தம் தமாப்நோதி க்ரு’பயா பு⁴வநேஶ்யா வராநநே ।
அநேந ஸத்³ரு’ஶம் ஸ்தோத்ரம் ந ஸமம் பு⁴வநத்ரயே ॥ 12॥
ஸர்வஸம்பத்ப்ரத³மித³ம் பாவநாநாஞ்ச பாவநம் ।
அநேந ஸ்தோத்ரவர்யேண ஸாதி⁴தேந வராநநே ।
ஸமப்தோ³ வஶமாயாந்தி பு⁴வநேஶ்யா: ப்ரஸாத³த: ॥ 13॥
இதி ஶ்ரீருத்³ரயாமலே தந்த்ரே ஶ்ரீபு⁴வநேஶ்வர்யஷ்டகம் ஸம்பூர்ணம் ।

